
УСАИД им помогна на 500 компании да пристапат до финансии, 

да го зголемат извозот и да вработат квалификувана работна 

сила   
 

По пет години, Проект на УСАИД за конкурентност ги заврши своите активности откако успешно 
им помогна на повеќе од 500 локални компании да ја зголемат нивната конкурентност на 

глобалните пазари преку успешно пристапување до надворешни финансии, идентификување 
на нови купувачи и нарачки за извоз, проширување на своите активности, и обучување и 

вработување на нови квалификувани вработени.  
 

Со поддршка од страна на Проектот на УСАИД за конкурентност, македонските компании 
креираа повеќе од 3.300 нови работни места и извоз од над 88 милиони американски долари. 
УСАИД им помогна на 160 компании успешно да пристапат до над 80 милиони американски 
долари надворешно финансирање, што резултираше со нови инвестиции во нови технологии и 

проширување на бизнисите во вредност од над 145 милиони американски долари. Преку  
активности за поврзување на пазарот, 55 македонски производители на автомобилски делови, 
алатки и текстил се претставија на водечки европски саеми, со што Македонија стана позната 

како земја извозник на овие производи.  
 
“Крајната цел на програмите за развој е зад себе да остават локално - менаџирани програми  

кои ќе ги спроведуваат нивните мисии и ќе продолжат да нудат услуги што се бараат на 

пазарот” – рече Пол Д. Волерс, Амбасадор на Соединетите Американски Држави во 
Македонија. “Проектот на УСАИД за конкурентност го направи токму тоа и претставува уште 
еден пример за нашето целокупно партнерство со Македонија.” 
 

Моја Кариера е програма развиена како дел од Проектот на УСАИД за конкурентност која ќе 

продолжи да живее. Програмата за практикантска работа и вработување на Моја Кариера до 
сега им помогнала на повеќе од 2.600 студенти и дипломирани млади луѓе да се здобијат со 

структурирана практикантска работа, која за многумина премина во работна позиција. 
Центарот за иновации, другото наследство од овој проект, ќе продолжи да им помага на 
македонските претприемачи со разновидни услуги да ги имплементираат своите иновативни 
идеи.  

 
  
 
БЕЛЕШКА ЗА УРЕДНИЦИТЕ:  

Американскиот народ, преку УСАИД, има инвестирано околу 500 милиони американски 

долари во Македонија од 1993. УСАИД работи со луѓето од Македонија за да креира работни 
места, да се зајакнат демократските институции и практики, да се подобри интегрираното 

образование и студентите да се подготват за работна сила. Овие иницијативи го подобруваат 
квалитетот на живот и ја поддржуваат македонската транзиција кон една стабилна и 
просперитетна демократија. УСАИД обезбедува економска и хуманитарна помош во повеќе 
од 100 земји. За повеќе информации посетете ја веб страницата http://macedonia.usaid.gov. За 

да дознаете повеќе за Моја Кариера и Центарот за иновации, посетете ги веб страниците: 
www.mycareer.com.mk и www.i2b.org.mk.  


